
СОЦИАЛИСТИЧЕСКОЙ ЗEMЛEДEЛИEЛӦH 
ВЫЛЬ УСПЕХЪЯС ВӦСHA!

„Коми АССР кузя сель 
скохозяйствeннӧй культура- 
яслысь урожайность да 
животноводстволысь про
дуктивность кыriӧдӧмысь 
колхозникъяслӧн уджысь 
содтӧд мынтысьӧм йылысь" 
СССР-са Совнаркомлысь 
да ВКП(б) ЦК-лыеь поста
новление колхозникъяс 
да колхозницаяс встрети- 
тiсны вӧвлытӧм воодушев- 
лeниeӧн да подъёмӧн. На- 
йӧ асланыс собраниеяс вы
лын eдинодушнӧя заявляй- 
тiсны дасьлун йылысь тыш- 
касьны ыджыдджык уро
жайяс вӧснa, животновод 
стволӧн вылын продуктив
ность вӧснә, содтӧдӧн 
тыртны устaновитӧм зада
ниеяс да получигны сод- 
тӧд -оплата сельскохозяй
ственной уджъяслон став 
показательяс кузя.

Коми АССР-са Совнар- 
комлӧн да ВКП(б) Коми 
обкомлӧн постaновлeниeӧн 
заданиеяс вaйӧдӧмa тор- 
йӧн быд paйонӧдз. Сiйӧс 
регыд получитасны и 
районса колхозъяс. Taйӧн 
лоӧ лӧсьӧдӧмa определен
ной заданиеяс, мый вӧснa 
долҗeнӧсь тышкасьны быд 
колхозник да колхозница; 
кӧнi кӧть нaйӧ эз уджавны.

Сыктывдiн районлы се- 
тӧм шӧpкодь плановой за
даниеяс абу ыджыдӧсь. 
Колхозникъяелон едино
душной мнение серти став 
видъяс кузя показательяс 
позьӧ ёна вевтыртны, а 
сiдзкӧ получайтны ыджыд 
содтӧд оплата. ТайОс под
тверждайте и передовой 
колхозъяс да колхозникъяс 
кольом вося уджлӧн опыт.

Сiдз, например, зерно- 
войяслОн урожайность ку
зя шӧpкодь задание сeтӧ- 
иа районлы 14,1 цeнтнepӧн 
гектар вылысь, а сэк жӧ 
кольӧм во Паджгаса
„Культурник“ колхоз По
лунине зepновӧйяслысь 
шӧpкодь урожай 16,4 цент- 
нepӧн гектар вылысь, сю- 
лысь урожай 22,3 центнер- 
ӧн (задание сeтӧмa 15,7 
центнер). Hӧштa ыджыд
джык урожай получитiс 
„Марс“ колхозысь Тимин 
ёpтлӧн звено—20центнер0н 
гектар вылысь.

Капуста урожай кузя 
шӧpкодь задание сeтӧмa
районлы 165 цeнтнepӧн
гектар вылысь, а Выльгорт
са ,К И М “ колхозысь П. Че
усова ёpтлӧн звено ко- 
льӧм во получитiс 300 са- 
йӧ цeнтнepӧн, „Культур
ник* колхозысь Князева 
ёртлон звено—433 центнер- 
Он.

Либӧ удойность кузя 
задание сeтӧмa 900 литpӧн 
быд фуpaжнӧй мӧс вылӧ. 
Kольӧм во жӧ откымын кол
хозъясын, кыдзи, напри
мер, Пальса „Выль нога 
удж“, „Kpaснӧй Армия11 да 
мукӧд колхозъясын вӧлi 
получитӧмa 1.000 да ун
джык литpӧн быд мӧслысь.

Став тaйӧ дaннӧйясыс 
висьтaлӧны сы йылысь, 
кутщӧм позянлунъяс эмӧсь 
быд колхозлӧн, кутшӧм 
перепективаяс воссьӧны 
полеводъяс, животноводъ- 
яс да видзму овмӧссa спе- 
циалистъяс водзын. Kолӧ 
сӧмын честной, добросо
вестней удж, медым обес
печитны колхозной произ- 
водстволӧн став отрасль- 
яслысь выль подъём, полу
чайтны унджык нянь, ово- 
щияс, ЯЙ, ВЫЙ, ЙӦВ, кольк, 
кучик, технической куль
тураяс.

Оз позь не паейыны и 
сiйӧ, мый тaйӧ могъяссӧ 
олӧмӧ пӧpтӧмын исключи
тельной тӧдчaнлун имeитӧ 
„Нечерноземной полосаса 
колхозъясын да совхозъяс
ын правильной севообо- 

(ротъяс riыpтӧм йылысь“ 
ССР Союзсt Соtжapкeмлӧн 
постановление. Taйӧ поста- 
новлениеыс лӧсьӧдӧ пӧpa- 
док полеводствоын, сiйӧс 
вeськӧдӧмa видзму овмӧс 
кыпӧдӧм водзӧ ӧддзӧдӧм, 
почвaлыeь плодородие тӧд- 
чымӧн содтӧм, урожай
ность кыпӧдӧм вылӧ да ӧд- 
йӧ быдмысь животновод- 
стволы кpeпыд коpмовӧй 
база лӧсьӧдӧм обёспeчитӧм 
вылӧ.

Большевистской партия 
да советской правитель
ство мудзлытӧг тӧждысьӧ- 
ВЫ КОЛХОЗНОЙ строй ВОДЗӦ 
ёнмӧдӧм ЙЫЛЫСЬ, КОЛХОЗ
НОЙ крестьянстволысь ма
териально-культурной бла
госостояние ДУГДЫRTӦГ КЫ- 
пӧдӧм йылысь. Пapтиялӧн 
да пpaвитeльстволӧн тaйӧ 
бӧpъя постановлениеясыс 
нӧштa ӧти доказательство 
талы.

Содтӧд мынтысьӧм йы
лысь постановление обес
печите колхозной кресть
янство пӧвсын ВӦВЛЫTӦM 
политической да производ
ственной активность. Воз- 
главитны тaйӧ активность- 
сӧ, вeськӧдны сiйӧс плано
вой заданиеяс содтӧдӧн 
тыpтӧм вылӧ, государство
лы унджык paзнӧй сель
скохозяйственной продук
ция сетом выло,—со почет
ной могыс партийной да 
сӧвeтeкӧй организацияяс- 
лӧн, комсомоллӧн, став 
обrцeствeнностьлӧн.

И Н Ф О Р М А Ц И О Н Н О Й  Ю Ӧ P T Ӧ M
РСФСР-са первой созыва Верховной Совет IV-ӧд оeссиялӧн заседание йылысь

Апрель 1 лунӧ, 6 час 
рытын, РСФСР-са Верхов
ной Сӧвeтлӧн заседаниеяс 
залын, Кремльын, воссис 
РСФСР-са первой созыва 
Верховной Сӧвeтлӧн IV-ӧд 
сессия.

Сессия восьтӧ РСФСР 
Верховной Советса Пред
седатель депутат А. А, Жда 
нов.

А. А. Жданов ёрт йӧзӧ- 
дӧ перечень вопросъяс- 
лыеь, кодъясос пыpтӧмa 
РСФСР-ба Верховнбй Сӧ- 
вeтлӧн IV-ӧд сессиялы вид- 
лaлӧм вылӧ.

Депутат В. П. Пронин 
предлагайто включитны 
РСФСР-са Верховной Со- 
ветлы видлaлӧм вылӧ пыр-

тӧм вопросъяс РСФСР-са 
Вepховнӧй Сӧвeт IV-ӧд 
сeeсиялӧн сёpнитaнтоpъясӧ.

PСФСP-сa Вepховнӧй Со
вет ӧтсӧглaсӧн вынсьӧдӧ 
тaтшӧм сёрнитанторъяс:

1. PСФСP-лысь J 941 во 
вылӧ госудapствeннӧй бюд
жет вынсьӧдӧм.

Пыpтeьӧ РСФСР-са На
родной Комиссаръяс Сӧвeт- 
ӧн.

2. РСФСР-са Верхов
нбй Сӧвeг Президиумлысь 
Указъяс вынсьӧдӧм, кодъ
ясос пpнмитӧмa коймӧд да 
нёльӧд сeссияяс костын да 
подлeжитӧны PСФСP-сa 
Верховной Сӧвeтӧн вын- 
сьӧдӧмлы.

Сессия сёpнитaнтоpъяс-

лӧн первой пункт кузя— 
PСФСP-лӧн 1941 во вылӧ 
государственной бюджет 
йылысь докладон выступи
т е  РСФСР-са Финансъяс 
кузя Народной Комиссар 
А. А. Посконов ёрт.

Сэсся РСФСР-са Верхов
ной Сӧвeт кывзӧ РСФСР- 
са Вepховнӧй Сӧвeтлӧн 
бюджетной комиссияса 
председатель депутат И. А. 
Власовлысь содоклад сёр- 
нитaнтоpъяслӧн первой 
пункт кузя PСФСP-лӧн 
1941 во вылӧ государствен
ной бюджет йылыёь.

Та вылын РСФСР-са Вер-, 
ховнӧй Сӧвeт IV-ӧд сессия- 
лӧн первой заседание туп- 
кыссьӧ.

Апрель 2 лунӧ, 11 часын, 
РСФСР-са Верховной Сӧ- 
вeтлӧн заседаниеяс залын, 
Кремльын, вӧлi РСФСР-са 
первой созыва Верховнбй 
Сӧвeт IV-ӧд сeссиялӧн мӧд 
заседание.

Председательствуйтӧ<—  
РСФСР Верховнбй Советса 
Председатель депутат А. А. 
Жданов.

Сёрнитанторйын—РСФСР-

Апрель 2 лунся асъя заседание
АССР), Н. Н. Журавлев, 
И. Н. Куприянов (Мордов- 
скӧй АССР), И. Т. Нови-

лӧн 1941 во вылӧ государ
ственной бюджет йылысь 
доклад кузя прениеяс.

Прениеясын выступитiсны 
депутатъяс А. П. Старо- 
торжекий (Калининской об
ласть), Н. М. Васильев, 
А. В. Сомов (Чувaшскӧй 
АССР), Н. В. Жильцов (Ле
нинградской область), Т. И. 
Кавалеров (Марийской

ков (Саратовской область), 
И. М. Кузнецов, М. П. 
Соболев да М. Т. Третья
ков.

Та вылын РСФСР-са Вер
ховнбй Сӧвeт IV-ӧд сессия- 
лӧн мӧд заседание тупкыс- 
сьӧ.

Апрель 2 лунся рытья заседание
Апрель 2 лунӧ, 6 час 

рытые, РСФСР-са Верхов
ной Сӧвeтлӧн заседаниеяс 
залын, Кремльын, вӧлi 
РСФСР-са первой созыва 
Вepховнӧй Сӧвeт lV-ӧд 
еесссллДн коймод заседа
ние.

Председательствуйте — 
РСФСР Верховной Сӧвeтсa 
Председательбс вежысь де
путат А. X. Тынчеров.

Сёрнитанторйын—РСФСР- 
лӧн 1941 во вылӧ государ
ственной бюджет йылысь 
доклад кузя прениеяс во- 
дзӧ нуӧдӧм.

Прениеясын выступитiс- 
ны депутат Г. В. Ветошкин 
(Коми АССР); РСФСР-еа 
Meстнӧй топливной про
мышленность кузя Нарком
А. Ф. Баусин ёрт, уджа
лысь йӧз дeпутaтъяслӧн

Ивановской облaстнӧй Со
вет исполкомса председа
тель В. М. Пелевин ёрт, 
РСФСР-са Pыбнӧй промыш
ленность кузя Нарком А. .А. 
Сбродов ёрт, депутатъяс 
X П. Чернокозов(Чечено- 
Ингушской АССР), А. А 
Баранов (Куйбышевской 
область), Г. А. Динмуха- 
метов (Татарской АССР) да
А. И. Гекман.

И Н Ф О Р М А Ц И О Н Н О М  Ю Ӧ P T Ӧ M
РСФСР-са первой созыва Верховной Совет IV-ӧд сeссиялӧн заседаниеяс йылысь

Апрель 3 лунӧ, 11 час 
лунын, РСФСР-са Верхов
ной Сӧвeтлӧн заседаниеяс 
залын, Кремльын, вӧлi 
РСФСР-са первой созыва 
Верховнбй Сӧвeт IV-ӧд сес- 
сиялӧн нёльӧд заседание.

Председательствуйте — 
РСФСР Вepховнӧй Сӧвeтсa 
Председательбс вежысь де
путат П. С. Макарова.

Сёрнитанторйын—РСФСР- 
лӧн 1941 во вылӧ госу
дарственной бюджет йы
лысь доклад кузя прениеяс 
водзӧ нуӧдӧм.

Прениеясын выступитiсны 
депутат И. Л. Иволгин 
(Кировской областьса Хал
туринской округ), РСФСР-

са Социальной Обеспечение 
кузя Hapоднӧй Комиссар
A. П. Гришанова ёрт, депу
татъяс Г. И. Поляков (Ста
линградской областьса Ка- 
гaновичскӧй округ), П. Н. 
Аганичев (Свердловской 
областьса Нижне-Тагиль- 
скӧй округ), РСФСР-са 
Торговля кузя Народной 
Комиссар депутат Д. В. 
Павлов (Татарской АССР- 
са Бугульминскӧй округ),' 
депутат И. И. Соколов 

(Рязанской областьса Ря
занской сельской округ), 
РСФСР-еа Mяснӧй да Мо
лочной промышленность 
кузя Народной Комиссар
B. В. Воробьев ёрт, депу

татъяс А. М. Буeвepоi 
(Красноярской крайса Ени- 
сeйeкӧй округ), К. П. Ар
дашев (Удмуртской АССР 
са Воткинскӧй округ), 
РСФСР-са Пищевӧй про, 
мышленность кузя Народ
ной Комиссар С. Д. Рома- 
нычев ёрт, уджалысь йӧa 
дeпутaтъяслӧн Тульской 
облaстнӧй Сӧвeтсa испол- 
комысь председатель Н. И. 
Чмутов ёрт да депутат
С. Ф. Черненко (Тамбов 
скӧй областьса Мичурин
ской городской округ).

Та вылын РСФСР-са Еер* 
ховнӧй Сӧвeт IV сeссиялӧв 
нёльӧд заседание тупкыс 
сьӧ.

РАЙСО ВЕТА ДЕЛУТАТЪЯСЛЫ TӦДВЫЛӦ
1941 вося апрель lблунӧ чукӧpтсьӧ уджалысь йӧз 

депутатъяс Сыктывдiнсa районной Сӧвeтлӧн VII-ӧд 
сессия.

Сессия восеяс 6 час рытын Сӧвeтъяс керкаса за
лын.

$4

Апрель 4 лvнӧ, 11 час 
лунын, РСФСР-са Верхов
ной Сӧвeтлӧн заседаниеяс 
залын, Кремльын, вӧлi 
РСФСР-са первой созыва 
Вepховнӧй Сӧвeт IV-ӧд 
сeссиялӧн витӧд заседание.

Пpeдсeдaтeльствуйтӧ — 
РСФСР Верховной Сӧвeтсa 
Пpeдсeдaтeльӧс вежысь де
путат А. X. Тынчеров.

Сёрнитанторйын —РСФСР- 
лӧн 1941 во вылӧ государ
ственной бюджет йылысь 
доклад кузя прениеяс водзӧ 
нуӧдӧм.

Прениеясын выступитiс- 
ны депутат Г. П. Громов

(Ростовской областьса Зи- 
мовниковскӧй округ),
РСФСР-еа Строительной ма
териалъяс промышленность 
кузя Народной Комиссар 
И. П. Гвоздарев, депутат 
П. В. Майоров (Москва 
карса Пушкинской округ), 
РСФСР-са Лeгкӧй промыш
ленность кузя Hapоднӧй 
Комиссар А. Г. Зенов ёрт, 
депутат И. И. Дунаевский 
(Ленинградской областьса 
Всeволожскӧй округ),
РСФСР-са Просвещение ку
зя Hapоднӧй Комиссар
В. П. Потемкин ёрт, депу
тат Г. Г. Дорофеев (Баш

кирской АССР-са Уфимскӧй 
сeльскӧй округ) да РСФСР- 
са Hapоднӧй Комиссаръяо 
Сӧвeтсa Председатель де
путат И. С. Хохлов (Мос
ковской областьса Мыти
щинской округ).

Хохлов ёрт речь бӧpын 
сессия пpинимaйтӧ решение 
PСФСP-лӧн 1941 во вылӧ 
госудapствeннӧй бюджет 
йылысь доклад кузя пре
ниеяс дугӧдӧм йылысь.

Та вылын РСФСР-са Вер
ховной Совет IV-ӧд сессия- 
лӧн витӧд заседание туп- 
кыссьӧ.

РСФСР-са первой созыва Верховной Сӧвeтлӧн нёльӧд сессия
PСФСP-лӧн 1941 во вылӧ государственной 

бюджет йылысь доклад кузя прениеяс
Депутат Г. В. В E T О Ш K И H Л Ӧ H  речь

Депутат ёртъяс! РСФСР- 
лӧн государственной бюд
жет, кодӧс пpeдстaвитӧмa 
сессиялы видлaлӧм вылӧ, 
лӧсьӧдӧ пpочнӧй финансо
вой база 1941 вося народ
но-хозяйственной план—на
родной овмӧс водзӧ кыпӧ- 
дӧм кузя, народной доход 
содтӧм да уджалысь йӧз- 
лысь благосостояние водзӧ 
кыпӧдӧм кузя, вeликӧй 
унaнaционaльнӧй Советской 
Союзса народъяслысь фор
ма сертиыс национальной, 
содержание сертиыс социа
листической культура дзо* 
pидэaлӧм кузя план—ус- 
пeшнӧя олӧмӧ пӧpтӧм вылӧ. 
Абу сомнение, мый РСФСР- 
лысь 1941 во вылӧ бюджет 
лоӧ eдинодушнӧя вынсьӧ- 
дӧмa тaйӧ сессия вылын 
да ошкӧмa Российской Фе- 
дерацияса став нapодъясӧн,

Депутат ёртъяс! Ленин- 
ско-стaлинскӧй националь- 
нӧй политика, кодӧс по
следовательной нуӧдӧны 
большевистской партия да 
сӧвeтскӧй правительство 
обeспeчитiс вӧвлӧм цар
ской Россияса вaжӧн эко- 
номичeскӧя да культуpнӧя 
бӧpӧкольӧм ылi окраина- 
яслысь вӧвлытӧм развитие.

Сӧмын 1940 во чӧжӧн
1939 во серти Коми АССР- 
лӧн бюджет содiс 18 прб
чент вылӧ. 1941 во вылӧ 
бюджетын пpeдусмотpитӧмa
1940 во серти 17,6 пpӧчeнт 
вылӧ содӧм. Сталинской 
пятилеткаяс воясӧ Коми 
АССР-лон бюджет содiс 
26 пӧв. 1921 во серти— 
Коми автономной область 
образуйтан во серти—1941 
вося бюджет содiс 78 пӧв 
да состaвляйтӧ пӧшти 110 
миллион шайт. Республика- 
са народной овмӧс финан- 
сируйтом выло таво сeтсьӧ 
24 миллион 395 сюрс шайт. 
Социaльно-культуpнӧй ме- 
роприятиеяс вылӧ индыс- 
сьӧ 66 миллион 930 сюрс 
шайт—1921 во серти содiс 
109 пӧв.

Taйӧ лыдпасъяссьыс ми 
аддзам миян пapтиялӧн ле
нинско-сталинской нацио
нальной политикалысь, ве- 
ликӧй роч нapодлӧн брат
ской отсӧглысь яpкӧй во
площение. Республика 20 
во чӧж сущeствуйтiгӧн ко
ми народ шeдӧдiс хозяй
ственной да культурной 
строительствоын зэв ыджыд 
успехъяс, кодъяс пeткӧдӧ- 
ны Коми AССP-ӧс—цapскӧй 
Россияса коpкӧ вӧвлӧм за 
брошенной национальной 
окpaинaӧс, Российской Фе- 
дерацияса aвтономнӧй рес- 
публикaяслӧн пepeдовӧй 
paдъясӧ.

Реепубликаса промыш
ленностьын вeдущӧй от
расль—лесной, кодi вaжӧн 
вӧлi медся бӧpӧкольысьӧн, 
эз тыртлы государственной 
план, ӧнi уна сюрс стаха- 
новецъяс, миян pӧдинaсa 
подлинной патриотъяс уси- 
лиeясӧн, зaводитӧ венны 
бӧpӧкольччӧм да находит- 
чӧ кыптан туй вылын. 
СССР-са Верховной Сӧвeт 
Президиумлысь 1940 во 
июнь 26 лунся Указ олӧмӧ

пӧpтӧмӧн, лесной промыш- 
ленностьса миян предприя 
тиеяс тыpтiсны 1940 вося 
нёльӧд кварталлысь план. 
1941 вося первой квартал
ын сэтшӧм ыджыд лесоза
готовительной организация
яс, кыдзи Комй АССР-са 
Наркомлес, вӧpлэдзӧм кузя 
квартальной план тыpтiс 
март 20 лун кeжлӧ. Срок- 
ысь водз, март 25 лун кеж- 
лӧ тыpтiс пӧpӧдчӧм да 
кыскaсьӧм кузя первой 
кварталса план „Вычегдо- 
лес“ трест. Лeснӧй про
мышленность ставнас тыр- 
тiс квартальной план кы
дзи пӧpӧдчӧм, сiдзи и кыс- 
кaсьӧм куая. Тадзи Коми 
АССР-са уджалысь йӧз де- 
лӧӧн вочaвидзӧны . ВКП(б) 
ХVIII-ӦД Ставсоюзса кон- 
фepeнциялӧн решениеяс 
вылӧ.

Реепубликаса сӧвeтскӧй 
да партийной организация- 
яслӧн могыс сыын, медым 
закрепитны шeдӧдӧм ус
пехъяс.

Республикаын ӧдйӧ раз- 
вивaйтчӧ и мeстнӧй про
мышленность, кодi нӧштa 
1—2 во сайын вӧлi медся 
зaчaточнӧй состояниеын. 
Местной промышленность- 
са да промкооперацияса 
пpeдпpиятиeяслӧн валовой 
продукция 1940 воын содiс 
31,3 пpӧчeнг вылӧ. Во чӧж- 
ӧн стpӧитӧмa да лэдзӧмa 
эксплоaтaцияӧ 50-ысь ун
джык посни предприятие 
да мaстepскӧй.

1941 воын „Meстнӧй 
сырьёысь паськыда потреб- 
ляйтан тӧвapъяс да про
довольствие вӧчӧм содтӧм 
кузя мероприятиеяс йы
лысь4* СССР-са Народной 
Комиссаръяс Сӧвeтлысь да 
пapтиялӧн Центральной 
Комитетлыеь 1941 во ян
варь 9 лунся постановле
ние олӧмӧ портом могысь 
республикаын котыpтсьӧны 
выль посни предприятие
яс.

1941 во выло бюджет лӧ- 
сьӧдaс крепыд материаль
ной база форма сертиыс на
циональной да содержание 
сертиыс социалистической 
культура водзӧ развивай- 
тӧм вылӧ. 1941 вося бюд
жет кузя народной образо
вание выло aссигнуйтсьӧ 
45.723 000 шайт.

Коми AССP-лӧн бюджет 
1941 воын финaнсиpуйтӧ 
кык высшӧй учeбнӧй заве
дение, 15 техникум, 508 на
чальной, неполной средней 
школа, 31 средней школа 
66 сюрс сaйӧ вeлӧдчысьӧн.

Hapоднӧй здравоохране
ние вылӧ 1941 воын ассиг- 
нуйтсьӧ 21.422.000 шайт 
15.428.000 шайг пыдди 1939 
воын—39 пpӧчeнт вылӧ 
содом.

Коми АССР-са бюджет- 
лӧн средствояс вылӧ таво 
кутас содержитчыны 47 
больница, 48 амбулатория,
8 рентгеновской установка 
да с. в. Но социально-куль- 
турнОй мероприятиеяс 
юкӧнын колӧ вӧчны ношта 
зэв уна, медым завершитны 
всeобщӧй семилетней обу
чение, лӧсьӧдны республи-

каса став населенной 
пунктъясын крепыд куль
ту pнӧй очагъяс, кодъяс 
способнӧйӧсь пӧpтны олӧ- 
мӧ уджалысь йӧзлысь мaс- 
сaясӧс коммунистичeскӧя 
воспитaйтӧм кузя могъяс.

Депутат ёprjşpсl Коми 
АССР-са народной овмӧс 
развитиеын медся векни 
мeстaӧн являйтчӧ тран
спорт. Лои настоятельной 
коланлун стpӧитны вель 
уна шоссeйнӧй туйяс. Ме 
кора РСФСР-са Верховной 
Сӧвeтлысь сессияос ассиг- 
нуйтны 1941 вося бюджет
ын тaйӧ туйяссӧ стpӧитӧм 
кузя уджъяс котыpтӧм вы
ло 1,5 миллион шайт.

Депутат ёртъяс! Коми 
АССР-са нapоднӧй овмӧс- 
лӧн ӧдйӧ быдмӧмкӧд йи- 
тӧдын, тоpйӧн нин бӧpъя 
воясӧ ёнa содiс население. 
A тaйӧ создaйтiс уджалысь 
Йӧзӧс жилиiцно-коммунaль- 
нӧя да бытовӧя обслужи- 
вaйтaн дeлӧын гырысь сьӧ- 
кыдлунъяс, тоpйӧн нин 
Сыктывкapын.

Бӧpъя воясӧ Сыктывкар- 
ын жилӧй площaдьлӧв не
кымын пӧв содӧм вылӧ ви- 
дзӧдтӧг, век жӧ жилӧй 
площaдьӧн обеспеченность 
тыpмытӧм. Республикан
ской цeнтpын имeитчӧ сӧ 
мын ӧти кинотеатр 250 
места вылӧ, ӧти ичӧтик 
поликлиника.

Та вӧснa ме кора лэдзны 
1941 воын 1.800.000 шайт 
Сыктывкарын 300 местаа 
кинотеатр, поликлиника да 
12 квартираа ӧти керка 
стpӧитӧм вылӧ, а сiдзжӧ 
выльысь котыpтӧм Кожвин- 
скӧй районын кык керка 
стpӧитӧм вылӧ.

Депутат ёртъяс! 1941 во
ся август тӧлысьын Коми 
Aвтономнӧй область котыр- 
тӧмсянь тыpӧ 20 во. 20 во
ся юбилей кeжлӧ лӧсьӧд- 
чӧмӧн, коми народ вӧчaс 
стaвсӧ сы могысь, медым 
пӧpтны олӧмӧ социалисти
ческой pӧдинa водзын ас
сьыс долг.

Мед олас Сӧвeтскӧй Со
юзса нapодъяслӧн неруши
мой дружба! Мед олас 
Лeнинлӧн—Стaлинлӧн вели
кой партия!Мед олас миян 
великой вождь да учитель— 
Сталин ёрт! (.А п л о д и -
сментъяс).

РСФСР-са Верховной Совет IV-ӧд с е с ш л ӧ н  
апрель 5 лунся заседание

Апрель 5 лунӧ 12 час 
лунын РСФСР Верховнбй 
Сӧвeтсa Председатель де 
путат А. А. Жданов пред 
сeдaтeльствуйтӧм улын за 
водитчис РСФСР-са Вер 
ховнӧй Сӧвeт IV-ӧд сессия- 
лӧн квaйтӧд заседание. 
Заключительной кывйӧн 
выступитiсны сёрнитанторъ- 
яслӧн первой пункт кузя— 
1941 во вылӧ PСФСP-лӧн 
государственной бюджет 
йылысь—докладчик РСФСР 
са Финансъяс кузя Народ 
нӧй Комиссар А. А. Поско 
ноь ёрт да РСФСР Вер, 
ховнӧй Сӧвeтсa бюджетной 
комиссиялӧн содокладчик 
депутат И. А. Власов.

Сэсся Верховной Сӧвeт 
ӧтсӧглaсӧн вынсьӧдiс 1941 
во вылӧ РСФСР-лысь госу
дарственной бюджет да 
пpимитiс „1941 во вылӧ 
Pоссийскӧй Советской Фе
деративной Социалистиче
ской Peспубликaлӧн госу
дарственной бюджет йы
лысь закон".

Сeссиялӧн сёрнитанторъ- 
яс мӧд пункт кузя доклад- 
ӧн РСФСР-са Верховной Со
вет Президиумлысь Указъ
яс вынсьӧдӧм йылысь, 
кодъясӧс пpимитӧмa коймӧд 
да нёльӧд сессияяс костын 
да подлeжитӧны вынсьӧдны 
РСФСР-са Вepховнӧй Сӧ- 
вeтӧн, выступитiс РСФСР 
Вepховнӧй Сӧвeт Президи
умса Секретарь депутат 
П. В. Бахмуров. Сес
сия ӧтсӧглaсӧн пpимитiс 
„РСФСР-са Конституция
лысь (Основной Законлысь) 
13, 47, 54, 69, 93 да 97 
статьяяс содтӧм йылысь за
кон" да вынсьӧдiс РСФСР- 
са Вepховнӧй Сӧвeт Прези
диумлысь Указъяс, кодъяс- 
ӧс пpимитӧмa коймӧд да 
нёльӧд сессияяс костын да

подлeжитӧны вынсьӧдны 
РСФСР-са Вepховнӧй Сӧ- 
вeтӧн.

Москвасянь да Москов
ской областьсянь депу- 
тaтъяслӧн предложение 
серти, кодӧс поддepжитӧмa 
Стapeйшинaяслӧн Сӧвeтӧн, 
РСФСР-са Вepховeӧй Со
вет бӧpйис депутат В. П. 
Пронинос РСФСР Верхов
ной Сӧвeт Президиумса 
шлeнӧн.

РСФСР-са Лeснӧй про
мышленность, Зepновӧй 
да Животноводческой сов
хозъяс кузя Hapоднӧй Ко- 
миссapиaтъяслӧн да Здраво
охранение кузя Наркомат- 
лон неудовлетворительной 
удж вӧснa, РСФСР-са Вер
ховной Совет предупреди
т е  Лeснӧй промышлен
ность кузя Нарком Колда- 
нов ёpтӧс, Зepновӧй да 
Животноводчeскӧй сов- 
хозъяс кузя Нарком Кри- 
вошеин ёpтӧс да Здраво
охранение кузя ■ Нарком 
Третьяков ёpтӧс тaйӧ нар- 
коматъяс уджын сессия 
вылын эpдӧдӧм тыpмытӧм- 
торъяс медся дженьыд 
сpокӧн исправитны да на
лысь уджсӧ вужвыйӧныс 
буpмӧдны коланлун йы
лысь. Верховной Сӧвeт по
ручите РСФСР-са Совнар- 
комлы вeськӧдны внимание 
тaйӧ нapкомaтъяслӧн удж 
вылӧ да, случайын, нар
комъяс кӧ оз обеспечитны 
тыpмытӧмтоpъяс иеправи- 
тӧм, сувтӧдны вопрос на- 
ЙӦС постъяс вылысь сни- 
MИTӦM йылысь.

Та бӧpын председатель
ству йтысь—депутат А. А. 
Жданов юӧpтӧ, мый IV-ӧд 
сессиялысь сёрнитанторъ- 
яс помaлӧмa да объявляйтӧ 
сессия тупкыссьӧмӧн.

Помасис ВЦСПС-лӧн Х l-ӧ д  пленум

Москваса „Каучук" заводлон 
ширпотреб цехысь работникъяс 
видлaлԍны гԍтӧвԍйjпpԍдукция.

Апрель 4 лунӧ помaлiс 
ассьыс уджсӧ ВЦСПС-лӧн 
ХI-ӧд пленум. Пленум об- 
судитiс 1941 во вылӧ на
родно-хозяйственной план 
тыpтӧм кузя профсоюзной 
оpгaнизaцияяслӧн удж йы
лысь ВЦСПС-са секретарь 
Н. М. Шверник ёртлысь

доклад да 1941 во выл< 
профессиональной союзъ 
яeлӧн бюджет йылысi 
ВЦСПС-са секретарь К. И 
Николаева ёртлысь доклад 
Taйӧ докладъяс кузя при 
митӧмa соответствующей по 
становлениеяс.

СССР да Бельгия костын товарооборот да платежьяс 
йылысь соглашение

1941 вося апрель 4 лунӧ 
Москваын кыpымaлӧмa 
СССР да Бельгия костын 
товарооборот да платежъ- 
яс йылысь Соглашение. 
Соглашение зaключитӧмa 
сёpнитчӧмъяс результатын, 
кодъясӧс нуӧдiсны СССР- 
са Внешней Торговля кузя 
Народной Kомиссapӧс ве
жысь М. С. Степанов ёрт 
да Hapкомвнeштоpглӧн

TоpГЪвӧй Договоръяс кузя 
Отделса Начальник Д. Д .  
Мишустин ёрт, ӧтapсянь, 
да мӧдapсянь—Москваын 
германской посольствоса 
советник г-н Гильгер Бель- 
гияса Внешней Торговля 
кузя Генеральной Дирек
тор да миаистерствоса 
представитель г-н Жерар 
дырйи.

(ТАСС).

ФИНАНСОвОЙ ПЛАН TЫPTӦMA С0ДTӦДӦH

Пальса сиктсӧвeт финан
совой план тыртом кузя 
мунӧ водзын. 1941 вося 
первой кварталса план сiйӧ 
тыpтiс содтӧдӧн. Например, 
культсбор чукӧpтӧмa 103,8, 
сельхозналог—403,3, стра
ховой—103,8, самообложе

ние—115 да подоходной
налог 110,4 пpӧчeнт вылӧ. 
Заём взносъяс чукӧpтӧмa 
215 пpӧчeнт вылӧ.

Сиктсӧвeт ас водзaс сув- 
тӧдlс мог—водзӧ тaйӧ дeлӧ- 
ын шeдӧдны нӧштa ыджыд- 
джык успехъяс.

Вылын идейной уровеньын нуӧдны 
отчетъяс да бӧpйысьӧмъяс

ВКП(б) ЦK-лӧн решение 
серти апрель да май тӧ* 
лысьяс чӧжӧн нуӧдсьӧны 
отчетъяс да бӧpйысьӧмъяс 
пepвичнӧй партийнбй орга- 
низацияясын. Сыктывдiн 
районын отчетно-выборной 
партийнбй собраниеяс ку- 
тасны мунны 23 пepвичнӧй 
партийнбй организацияын, 
кодъяс ӧтувтӧны .партияса 
148 шлeнӧс да 92 каеди- 
дaтӧс.

Отчетъяс да бӧpйысьӧмъ- 
яс—зэв ыджыд да серьёз
ной дeлӧ первичной пар
тийнбй организация олӧ- 
мын. Таво нaйӧ кутасны 
мунны ыджыд политиче
ской да хозяйственной 
подъём обстановкаын, ко- 
дӧс вӧчисны ХVIII-ӧд Став
союзса пapтийнӧй конфе- 
реициялон решениеяс.

Партийнбй организацияяс 
кольӧм во чӧжӧн шeдӧдiс- 
ны гырысь успехъяс. Кып- 
тiс коммунистъяслӧн про
изводство вылын авангард
ной роль, уна партийной 
организацияяс сepьёзнӧя 
займитчисны прозводство- 
-ӧн, бурмис партийно-поли- 
тичeскӧй удж, содiсны 
партийной организацияяс- 
лӧн радъяс. Но шeдӧдӧм 
успехъяс вылын лaньтӧд- 
чыны оз позь.

Эмӧсь нӧштa партийной 
организацияяс, кодъяс эз 
перестроитны ассьыныс 
уджсӧ партконференция- 
лӧн решениеяс серти. Taйӧ 
медводз относитчӧ Зеле
нечса, Часса, Пальса да Шы- 
ладорса организацияяслы. 
А та вӧснa оз став пред- 
пpиятиeясӧн да вӧpпунктъ- 
ясӧн paвномepнӧя тыртсьы- 
ны пpоизводствeннӧй про
граммаяс, слаба мунӧ ӧт- 
кымын участокъясын тув
сов кӧдзa кeжлӧ лӧсьӧд- 
чӧм, удобрениеяс муяс вы
ло пeткӧдӧм, нaвозохpaни- 
лищeяс стpӧитӧм да с. в.

Отчетъяс да бӧpйысьӧмъ- 
яс дырйи колӧ вeськӧдны 
тоpйӧн ыджыд внимание 
партийно - политической

уджлы. Ӧд кымын вы- 
лынджык уровеньыс миян 
партийно - политической 
уджлӧн, сымын успeшнӧй- 
джыка peшaйтсьӧны хо
зяйственно - политической 
могъяс. Taйӧс вунӧдны не- 
кыдзи оз позь. Kолӧ бур- 
мӧдны и кaндидaтъяскӧд 
удж, ӧд районын лыддьыс- 
сьӧ просроченной стажа 74 
кандидат.

Огчeтно-выбоpнӧй собра
ниеяс кeжлӧ колӧ лӧСьӧд- 
чыны. Стӧчa соблюдайтны 
партиялысь устав да „Ру
ководящей партийной ор- 
ганъяс бӧpйӧм нуӧдӧм йы
лысь" ВКП(б) ЦК-лысь ин
струкция. Tоpйӧн ыджыд 
внимание колӧ сетны от
чет состaвитӧмлы. Сэнi ко- 
лӧ сёрнитны не вообще, а 
сы йылысь, мый вӧчӧмa 
партийной оpгaнизaцияӧн 
предприятиелысь, колхоз- 
лысь хозяйственной дея
тельность буpмӧдӧм кузя, 
коллектив пӧвсын партий- 
но-политичeскӧй удж пась- 
кӧдӧм кузя. Отчет должен 
отсавны пaськӧдны критика 
да самокритика, разобла- 
чайтны болтунъясӧс да не- 
вeждaясӧс.

Первичной организация- 
ясын отчетъяс да бӧpйысь- 
ӧмъяс нуӧдӧм должен обес
печитны став партийной 
уджлысь буpмӧм, комму
нистъяслысь aвaнrapднӧй 
роль кыпӧдӧм, предприя
тиеын, колхозын, учрежде- 
ниеын хозяйственной дея- 
тельностьлысь буpмӧм.

Бӧpйысьӧмъяс дырйи 
медся глaвнӧйыс сыын, ме
дым выдвинитны да бӧpйы- 
ны парторганизацияын ру- 
ководствоӧ с э т ш ӧ м  ЙӦЗӦС, 
кодъяс помӧдз пpeдaнӧсь 
Ленин—Сталин дeлӧлы, 
гpaмотнӧйӧсь да способнӧ- 
й ӧ с ь  обеспечитны партия- 
ӧн сувтӧдӧм могъяс олӧмӧ 
пӧpтӧм.

И. П. ТОРЛОПОВ, 
ВКП(б) райкомлон орг- 
инстpуктоpскӧй отдел- 
са зав едую щ ӧӥ .

ПАРТКОНФЕРЕНЦИЯЛЫСЬ 
РЕШЕНИЕЯС АБУ ОБСУЖДА ЙTӦMА

Выльгортса сeльскӧй тер
риториальной организация 
состоитӧ партияса 5 шлен- 
ысь да 6 кандидатысь. Кы
дзи тыдaлӧ, парторганиза
ция абу ичӧт, но колӧ шу
ны, мый коммунистъяс пов
сын уджсӧ пуктӧмa лёка.

Парторганизацияса секре
тарь Полугрудов ёpтӧн 
висьтaлӧм серти, партий
ной собрание абу вӧвлӧмa 
нин 1940 вося декабрь тӧ- 
лыссянь. Партийной пору
чениеяс став коммунистъ
яс оз имеитны.

ВКП(б) ХVIII-ӧд конфе
ренция вылын Маленков 
ёрт аслас докладын ёся 
кpитикуйтiс сэтшӧм парт- 
оpгaнизaцияясӧс, кодъяс оз 
вникайтны хозяйственной 
вопpосъясӧ да производ- 
ствоысь сулaлӧны бокын. 
Вӧчис-ӧ Полугрудов ёрг 
татысь колана выводъяс. 
Эз. Taнi весиг абу обсуж- 
дaйтӧмa ХVIII-ӧд парткон
ференциялысь решениеяс. 
Торъя коммунистъяс, кы
дзи Е. Удоратина, В. Чеу
сов да А. Доронина, не сӧ- 
мын оз петкодлыны аван
гардной роль, но весиг оз 
выполняйтны партийной по
ручениеяс, оз кыпӧдяы ас
сьыныс идейно-политиче
ской' уровень.

Колхозъясын тувсов ко- 
дза кeжлӧ лӧсьӧдчӧмӧн 
вeськӧдлӧм—сeльскӧй парт
организация уджын основ
ной могъясысь ӧти. Инте- 
peсуйтчӧ-ӧ тaйӧ вопроснас 
парторганизация? Бара жӧ 
колӧ шуны, мый омӧля. 
Ачыс кӧ Полугрудов ёрт 
вeтлывлӧ колхозъясӧ да 
нуӧдӧ собраниеяс да бе- 
седаяс тувсов кӧдзa кeжлӧ 
лӧсьӧдчӧм йылысь, то му- 
код коммунистъяс кол- 
хозъясӧ 03 волывлыны.

Зaводитчӧны пepвичнӧй 
парторганизацияясын от
четъяс да бӧpйысьӧмъяс. 
Огчeтно-выбоpнӧй собра- 
ниeӧдз партийной органи
зация должен решителыюя 
буpмӧдны ассьыс уджсӧ, 
заводитны большeвистскӧя 
пӧpтны олӧмӧ XVIII ӧд 
Ставсоюзса партийной кон- 
ференциялысь решениеяс.

Парторганизацияса комму
нистъяс, медводз сэнi се 
кретарь Полугрудов ёрт, 
должeнӧсь вдумчивӧя про- 
анализируйтны Выльгортса 
колхозъяслысь деятель
ность да вӧчны стaвсӧ сы 
могысь, медым тувсов кӧ- 
дза нуӧдны оpгaнизовaннӧя 
да вылын агротехнической 
уровеньын.

Л. КОЗЛОВА.

СНИМОК ВЫЛЫН: Ю жно-Казахстанской областьса .П ахта  
Арал“ совхозысь ворошиловской всадникъяс.

TAHI БУРА КОТЫРТӦМА КУЛЬТУРНО- 
МАССОВОЙ УДЖ

Сиктын политпросвет уч- 
реждениеяслон роль вывтi 
ыджыд. ВКП(б) ХVIII-ӦД 
съезд вылын нapодъяслӧн 
вождь да учитель Сталин 
ёрт шулiс: „Ми кӧсъям
вӧчны став paбочӧйясӧс да 
кpeстьянaӧс культуpнӧйяс- 
ӧн да обpaзовaннӧйясӧн, и 
ми тaйӧс аслас кaдӧ вӧ- 
чам". Taйӧ политпросвет 
учреждениеяслысь да ак- 
тивлысь тpeбуйтӧ упоpнӧй 
удж.

Taйӧ уджас сьӧлӧмсяньыс 
кутчысисвы Вӧpьюсa изба- 
читальня (зaвeдующӧйыс
В. И. Осипов ёрт), Зеле
нечса изба-читальня (заве- 
дующӧйыс П. И. Лыюров 
ёрт), Паджгаса изба-читаль
ня (зaвeдующӧйыс И. П. 
Надуткин ёрт) да Нювчим
са клуб (зaвeдующӧйыс 
А. М. Савельев ёрт).

Вӧpьюсa изба-читальня 
имeигӧ тыpмымӧн оборудо
вание да бур помещение 
культурной шойччӧм вылӧ

Сэнi эм патефон, гармошка, 
стpуннӧй инструментъяс 
(6 штука); эм зал, читаль
ной комната, комната, кӧнi 
позьӧ ворсны шaшкиӧн, 
шaхмaтӧн, бильяpдӧн да 
с. в. Изба-читальняын лӧсьӧ- 
дӧмa сӧвeт 7 мортысь, кодi 
вeськӧдлӧ став уджӧн. Чи
тальня быд рыт тыр йӧзӧн. 
Агитаторъяс да беседчякъяс 
разъясняйтоны уджалысь 
йӧзлы ХVIII-ӧд Ставсоюзса 
партконференциялысь ре
шениеяс.

Систeмaтичeскӧя уджaлӧ 
драмкружок (руководитель- 
ыс Никитин ёрт). Сiйӧ пет- 
кӧдлiс нин 5 постановка 
изба-читальняын да ӧти 
постановка вӧpучaстокын. 
СВБ ячейка, кӧнi лыддьыссьӧ 
26 шлен, котыpтiс лекция 
антирелигиозной тема кузя, 
кытчӧ волiсны 119 морт, да 
некымын беседа. Изба-чи
тальняын уджaлӧ и сани
тарной кружок.

Рытъясын беседаяс да го-

раа лыддьысьӧмъяс вылӧ 
волӧны не сӧмын томйӧз, 
но и старикъяс. Haйӧ инте- 
peсуйтчӧны бӧpъя юӧpъяс- 
ӧн, международной поло- 
жeниeӧн да с. в.

Библиотeкaын 78 чита
тель. Тавося январь да 
февраль тӧлысьясын налы 
сeтӧмa вӧлi 207 книга. Но 
омӧль сiйӧ, мый Вӧpьюӧ оз 
волы кинопередвижка, ко- 
дос уджалысь йӧз ёна 
коpӧны.

Вӧpьюсa изба-читальня 
оpдйысьӧ Зеленечса изба- 
читaльнякӧд. Зеленечса 
изба-читальня сiдзжӧ имеи- 
тӧ бура обоpудуйтӧм да 
культурной помещение. 
Сэнi котыpтӧмa „Справоч
ной стол“. Taтчӧ тшӧкыдa 
волывлӧны колхозникъяс 
торъя вопpосъясӧн, кодъяс 
вылӧ заведующей сeтӧ гӧ- 
гӧpвоaнa устнӧй либо пись
менной Ответ. Стaвсӧ сiйӧ 
таво сeтӧмa нин 116 пись
менной да 37 устнӧй ӧтвeт 
тaтшӧм вопросъяс кузя:
ХVIII-ӧд Ставсоюзса парт- 
конфepeнциялӧн материалъ
яс, государственной постав-

каяс, колхознӧй строитель
ство да с. в.

Kотыpтӧмa МОПР ячей
ка, кӧнi лыддыссьӧ 50 шлен. 
Лӧсьӧдӧмa МОПР-лысь 
утолок, чукӧpтӧмa237 шайт 
деньга. Стeннӧй газета ос- 
вeщaйтӧ сиктса учрежде
ниеяслысь да колхозъяс
лысь удж.

Бура уджaлӧ и Нювчим
са клуб. Драмкружок вывӧн 
сэнi подготовитӧмa Корней- 
чуклысь пьеса „Платон 
Кречет", кодӧс видзӧдiсны 
600 морт.

Клубын котыpтӧмa духо
вой оркестр, кодi первой 
выступление вӧчис март
8-ӧд лунӧ. „Платон Кречет" 
постановка Нювчимса клуб 
пeткӧдлaс и Выльгортса 
Культура керкаын апрель 
15 лунӧ.

Пepeдовӧй изба-читальня- 
яслӧн пример пeткӧдлӧ, 
мый бура уджaлӧм вылӧ 
эмӧсь став позянлунъяс, 
колӧ сӧмын избaчьяслӧн 
желание.

М. КИСЕЛЕВ, 
РОНО-са политпросвет  

инспектор.

ЗАПАНЬ СTPОИTСЬӦ 
HЬӦЖЙӦ

Кома АССР-са Нарком- 
лeслӧн Сыктывдiнсa лес- 
промхозлы 1941 вося ту-
ЛЫСЫН ПОСНИ ЮЯСӦД KОЛӦ
кыл0дны57 сюрс кубометр 
вӧp. Та лыдысь Кывтым ю 
кузя 18 сюрс да Льӧм ю 
кузя—23 сюрс кубометр,

Kутшӧмa жӧ лӧсьӧдчӧ 
леспромхоз тaйӧ удж кеж- 
лас? Омӧля. Кывтым юӧ, 
например, колӧ перебро- 
ситны 3 сюрс метр снасть, 
но ни ӧти метр абу на 
пepeбpоситӧмa, 5 пыж вӧч- 
сьӧ места вылын, но пома- 
лӧмa сӧмын на 40 пpӧчeнт 
вылӧ. Ни ӧти пыж вӧчӧм 
абу помaлӧмa.

Льӧм юӧ кылӧдчӧм вылӧ 
цинковӧй снасть пepeбpо- 
ситӧмa тыpмымӧн. Taнi 
устьeсянь кӧкъямысӧд ки- 
ломeтpaын стpӧитсьӧ за 
пань, но уджыс мунӧ 
явӧ неудовлетворительной. 
Март 26 лунсянь апрель 
1 лунӧдз запаньын уджъяс 
вӧчӧмa сӧмын на 20 пpӧ- 
чент вылӧ.

Медым первичной кылӧд- 
чӧм нуӧдны организован- 
нӧя, та могысь леспром- 
хозса руководительяс дол- 
жeнӧсь вӧлi ӧнiсянь нин 
босьтчыны йӧзӧс вepбуйтӧ- 
мӧ. Но та йылысь нaйӧ век 
на мӧвпaлӧны. Лопьюын 
кылӧдчӧм вылӧ, правда, 
хозяйственной договор и 
вӧчӧмa Проньдорса „Ленин 
туйӧд" да „Парма" колхозъ- 
яскӧд, но индивидуальной 
договоръяс абу заключай- 
тома.

Kылӧдчӧм—дженьыд кад- 
ся сезонной дело, Сiдзкӧ 
тaйӧ кывкутана уджсӧ 
нуӧдiг кeжлӧ колӧ лӧсьӧд- 
чыны большeвистскӧя.

ШКОЛАСА ДИPEKTОPЪЯСЛӦH 
СОВЕЩАНИЕ

Heвaжӧн Выльгортын му- 
нiс средней да нeполнӧй 
средней школаясса диpeк- 
тоpъяслӧн да зaвучьяслӧн 
совещание. Совещание вы
лын тшӧтш учaствуйтiсны 
мaтысa начальной школa- 
ясысь зaвeдующӧйяс. Став
ыс вӧлi 25 моpт.

Совещание обсудитiс ян- 
вapскӧй учительской совe- 
щaниeлысь постaновлeниeяс 
олӧмӧ пӧpтӧм да испытa- 
ниeяс кeжлӧ лӧсьӧдчӧм 
йылысь вопросъяс.

Первой вопрос кузя док- 
лaдъясӧн выступитiсны Ыб
са, Часса да Ипатьса НСШ- 
ясысь директоръяс, а мӧд 
вопрос кузя роноса инспек
тор А. С. Худяева ёрт.

Вeлӧдчaн во отличнӧя 
помaлӧм да выль вeлӧдчaн 
во кeжлӧ бурджыка лӧ- 
сьӧдчӧм кузя совещание 
чукӧстiс социалистической 
оpдйысьӧм вылӧ Сыктыв 
районса школaясӧс.

Совещание пpимитiс та- 
тшӧм обязательствояс: 
пӧpтны олӧмӧ всеобуч йы
лысь партиялысь постанов
ление, не лэдзны вeлӧд- 
чысьяслысь отсев, помавны 
школаяс peмонтиpуйтӧм 
август 1 лунӧдз, завершит- 
ны неграмотность быpӧдӧм 
июнь 20 лунӧдз, котыртны 
гожея каникулъяс дырйи 
пионерской лагерьяс да 
колхозной детской площад- 
каяс 565 морт вылӧ да с. в.

П. КОНДРАТЬЕВ, 
РОНО са заведую щ ей.



колхозник № 29 (683)

С В О Д К А  
Сынтывдiн районса лесозаготовительной 

организацияясбн первой кварталса вбрлэдзан 
план тыртбм йылысь апрель 1 лун нежлб

„Комилес" тpeстлԍн  
С ыктывдiнсa леспром хоз

Л о п ь ю ....................................... 113.5 213,0 103,4 147,0 324 121
Вaжью ....................................... 127,6 271,0 113,6 224,3 335 80
Карнана ё л ь .......................... 76,3 62,j 64,8 97,0 284 92
Г p a д д о p ................................... 100,2 50,7 111,9 1й8,2 333 74

Ставыс .......................... 105,8 116,6 100,0 151,6 1276 367

„В ы чerдолeс" тpeстлԍн  
Сыктывдiнсa л есп р ом хоз

M a д ж a ....................................... 133,5 191,0 103,9 74,1 407 135
П aл ь ........................................... 110,3 65,0 97.1 85,9 262 128
Ш ы л a д о p .............................. 131,4 80,0 107,2 71,0 401 83

С тавы с.......................... 125,6 121,6 103,1 77,3 1070 347

K pяж сксa м eхвӧpп ункт . 112.8 177 86,7 153 510 97*

Коми AССP-сa Hapкԍм- 
л eсл ӧн  Сыктывдiнсa лeс- 
n p ԍ м х о з

С ы в ш о р ............................... 201,1 108,5 143,6 136,8 74 32
Л ь ӧ м ь ю ................................... 154,5 26,3 182,4 39,1 48 17
Лԍп ью ................................... 154,2 54,9 152,5 62,5 116 23

Ставыс .......................... 168,1 59,9 160,1 74,5 238 72

Уджaлie 8 трактор.

С Е К Р Е Т А Р Я М  О ВСЬӦ  К О К Н И А
Морт мортлы разница. 

Ӧти лыддьӧ быд удж бу- 
рОн, а мӧдлы и сiйӧ лёк, 
и тaйӧ омӧль. Босьтны кӧть 
со Слӧбӧдaсa „Чарла мо
лот* колхозысь колхозник 
Б. П. Сюpвaсeвӧс. Сiйӧ 
колхозын возглавляйте 
комсомольскӧй организа
ция—являйтчӧ сэнi секре- 
тapӧн, а сiдзкӧ должен 
петкодлыны пример, ини
циатива любой удж вылын.

Но оз тадз мовпав Борис 
Павлович. Сiйӧ видзӧдтӧ 
лыддьӧ aсьсӧ кӧзяинӧн 
быдтоpйын.

Март 27 лунӧ колхозса 
председатель кутiс мӧдӧд- 
ны колхозникъясӧс вӧpӧ. 
11 моpт пыp жӧ пeтiсны 
вӧpлэдзӧм вылӧ, а комсо
мольской оpгaнизaциясa 
секретарь кутiс пыксьыны 
да зaявитiс:

— Me вӧpӧ ог мун. Йӧз- 
ыс мeнaмтӧг тыpмӧ.

— Сiдзкӧ кaяс вокыд, 
a тэ кольччaн конюхӧн,— 
шуис председатель.

— Мый? Kонюхӧн? Со 
нӧштa. Tэ уджaв сэнi, а 
мe ог, дукa.

Колхозникъяс тшӧктiсны 
лӧсьӧдны Сюpвaсeвлы оде
колон, мед эз кыв вӧв

дук, да душитчыны. Но 
Борис Павлович абу ку- 
тшӧм-сюpӧ морт, сiйӧс куш 
киӧн он босьт. Ӧткaжит- 
чис и вӧpӧ кaйӧмысь, и 
конюхӧн уджaлӧмысь.

Сюрвасев paдeйтӧ кокни- 
дик удж. Шуам, ветлыны 
вӧлӧн кapӧдз. А та вӧснa 
сiйӧ куим во чӧж эз име- 
итлы ни ӧти трудодень.

— Мый трудоденьяс- 
сьыс, кор и сытӧг ме поль- 
зуйтча колхозниклӧн пра- 
воясӧн,—рассуждайте Бо
рис Павлович да олӧ кань 
моз кокниа, лишнӧй бес- 
покойствотӧг да гажаа.

Ог тӧдӧй, дыр-о терпи- 
тас комсомольскӧй органи
зация аслас сeкpeтapӧн 
лодыpӧс. Яснӧ ӧтмтоp, 
мый Борис Павлович нуж- 
дaйтчӧ чорыда ӧлӧдӧмын. 
Вопросыс сувтӧ сiдз, мый 
либӧ овны сылы ӧнiя моз 
да не новлӧдлыны комсо
мольской документ, либӧ 
лоны комсомолeцӧн да не 
повны сьӧд уджысь. Дeлӧ- 
ыс ас саяс. Кыдзи решитас 
Сюрвасев ёрт, А секретар- 
ӧн уджaлӧм йылысь и сёр- 
нитны нинӧм.

А. ЮРКИН.

О хотник-стахановец
, XVIII партсъезд* кол

хозса (Лопью сиктсӧвeт) 
охотник Сергей Вонифать- 
евич Патов ёрт 1940—41 
воясся охотвичей сезонын 
кыйис кык россомаха, сизим 
куница, кык руч да мукӧд 
пушнӧй зверьяс. Сeзоннӧй 
план Патов ёрт тыpтiс сод- 
тӧдӧн. Пушнина сдaйтiс

1.293 шайт дон.
Сергей Вонифaтьeвичӧс 

1937—1940 воясын охотни- 
чество кузя сeзоннӧй нор
маяс содтӧдӧн тыpтӧмысь 
выдвинитӧмa 1941 вося
Ставсоюзса сельскохозяй
ственной выставка вылӧ 
кaндидaтӧн.

Средиземной море вылын 
ы д ж ы д  морской бой

Средиземной моpeлӧн 
асыввыв юкӧвын ыджыд 
моpскӧй бой йылысь пере- 
дaйтӧмӧн, кодi вӧлi англий
ской да итальянской военно- 
морской вынъяс костын, 
Рейтер агентство юӧpтӧ, 
мый сражениеын англий- 
скӧйлa дорсянь участвуй- 
тiсны кык линкор, ӧти 
авианосец, 4 крейсер да 
некымын английской да 
гpeчeскӧй эсминец. Италь- 
янскӧйлa дорсянь бойын 
участвуйте 3 линкор, 11 
крейсер да 14 эсминец.

Бой дырйи вӧлi вӧйтӧмa 
7 итальянской корабль—4 
крейсер да 3 эсминец. Та
ысь кындзи самолёт-торпед 
доносeцъяeӧн серьёзной 
повpeдитӧмa „Литторио" 
класса итальянской линкор. 
Март 29 лунӧ асывнас ан
глийской корабльяс подбе- 
pитiсны сюрс гӧгӧp италь- 
янeцӧс итальянской воен
ной коpaбльяслӧн коман- 
даяс лыдысь, кодъяс участ- 
вуйтiсны воeнно-моpскӧй 
бойун.

Taтшӧм ногӧн, италья
нецъяс война зaводитчӧм- 
сянь воштiсны асланыс 
линкоръяслысь кык-коймӧд 
ЮKӦHСӦ, 8 ДЮЙМОВОЙ ору- 
диeясӧн вооpужитӧм крей- 
серъяслысь да эсминець- 
яслыеь 50 пpӧчeнтсӧ, 7- 
дюймовӧй оpудиeясӧн во- 
оpужитӧм крейсеръяслысь 
да эсминецъяелысь 25 пpӧ- 
чeвтсӧ да став подводной 
лодкаяс лыдысь 20 сянь 
30 пpӧчeнтӧдз.

ЛОНДОН, 4. (ТАСС). 
Кыдзи юӧpтӧ Рейтер агент
ство, Александрияса воен
но-морской кругъяс лыд- 
дьӧны, мый Средиземной 
моpeлӧн асыввыв юкӧнын 
бӧpъя моpскӧй бой дырйи 
итальянецъяс воштiсны 1 
линкор, 6 крейсер да 6 
эсминец.

Германской, итальянской да 
датской суднояс СUIA-ӧн 

конфискуйтӧм
США-са финансъяс кузя 

министр Mоpгeнтaулӧн рас
поряжение серти вӧлi кон- 
фискуйтӧмa 28 итальянской, 
2 германской да 36 датской 
пароход, кодъяс сулaлiсны 
США-са портъясын. Суд- 
вояс конфискуйтӧмa коман- 
дaяслӧн саботаж актъяс- 
кӧд йитӧдын. Гepмaнeкӧй 
да итальянской суднояс- 
лысь командаяс apeстуйтӧ- 
ма.

Taкӧд йитӧдын герман
ской да итальянской прави- 
тельствояс зaявитiсны чо
рыд протест. Юнайтед 
Пресс aгeнтстволӧн юӧpтӧм 
серти, США-са правитель
ство отклонитiс Г'ермания- 
лысь да Италиялысь про- 
тестъяс.

„Конте Бианкамоно" 
итальянской пароход вылын 
саботаж aктъяскӧд йитӧд- 
ын американской властьяс 
apeстуйтiсны Кристобальын 
(Пaнaмскӧй кaнaллӧн зона) 
итальянской консул Бруни- 
ӧс, итальянской судоход
ной компаниеса 3 сотруд- 
никӧс да индӧм пароход 
вывса 3 офицepӧс.

ЮГОСЛАВИЯЫН СОБЫТИЕЯС КУЗЯ
Бӧpъя 10 лун чӧжӧн гы

рысь событиеяс вӧлiсны 
Югославияын, кодъяс кыс- 
киены внимание миpовӧй 
печатьлысь.

Март 25 лунӧ куим дер- 
жaвaлӧн (Германия, Италия, 
Япония) пакт дiнӧ ӧтлaaсис 
Югославия. Протокол вӧлi 
кыpымaлӧмa Венаын, кӧнi 
rĻpисутствуйтiсны иностран
ной дeлӧяс кузя герман
ской министр Риббентроп, 
югославской премьер-ми
нистр Цветкович да ино
странной дeлӧяс кузя югос
лавской министр Цинцар- 
Маркович, а сiдзжӧ куим 
дepжaвaлӧн пакт дiнӧ ӧт- 
лaaсьӧм государствоясысь 
представительяс—иностран
ной дeлӧяс кузя итальян
ской министр Чиано, Бер- 
линын японской посол Оси- 
ма, словацкой посланник 
Чернак, венгерской пос
ланник Стояи, румынской 
посланник Босси, болгар
ской посланник Драганов.

Иностранной пeчaтьлӧн 
юӧpтӧмъяс серти, соглаше
ние пpeдусмaтpивaйтiс: 
1) Германия гapaнтиpуйтӧ 
Югославиялысь территори
альной целостность; 2) 
став странаяс, кодъяс кы- 
pымaлiсны куим держава- 
лысь пакт, сы лыдын Вен
грия, Румыния да Болга
рия, должeнӧсь уважайтны 
тaйӧ гapaнтиясӧ; ЗJ Югос
лавия мeздыссьӧ куим 
дepжaвaлӧн пакт кузя во
енной обязательствояеысь;
4) война бӧpыe Германия 
видлалас Эгeйскӧй море 
дiнӧ выход вылӧ югослав
ской притязаниеяс.

Содтӧд соглашение пре
дусматривайте: 1) Югосла
вия пыр воeннӧй матери- 
алъяслысь да санитарной 
поездъяслысь транзит; 2) 
Югославиялысь Германия- 
кӧд экономической сотруд
ничество; 3) Югославияын 
осьса державаяслы паныд 
выступайтысь став эле- 
мeнтъясӧс пӧдтӧм.

Taкӧд йитӧдын югослав
ской правительство некы-

мынысь обсуждaйтiс. внеш
неполитической ориентация 
кузя вопросъяс. Сэки ло- 
исеы сepьёзнӧй разногла- 
сиеяс. Социальной обеспе
чение да здравоохранение 
кузя министр Будасавле- 
вич да земледелие кузя 
министр Чубрилович пе
лены отстaвкaӧ, сы вӧснa 
мый нaйӧ эз вӧвны сӧглa- 
сeнӧсь тpойствeннӧй пакт 
дiнӧ ӧтлaaсьӧмкӧд.

Став страна пасьта му-> 
нiсны миъингъяс да собра- 
ниеяс Цветкович правитель- 
стволӧн внешнеполитичес
кой ориентациялы паныд 
пpотeстуйтӧмӧн. Maj>т 25 
лунӧ тaтшӧм митингъяс 
мунiсны Бeлгpaдсa став 
учeбнӧй зaвeдeниeясын. 
Kpaгуeвaц карын митинг 
вылын пpисутствуйтiсны 10 
сюрс морт, Цeтиньe карын 
5 сюрс.

Март 27 лунӧ принц- 
регент Павел пeтiс отстав- 
кaӧ да рытнас мунiс Бел- 
градысь Aфиныӧ (Греция). 
Король Петр Н-ой босьтiс 
коpолeвскӧй власть аслас 
киясӧ да шыӧдчис народ 
дiнӧ мaнифeстӧн. Вӧлi об- 
paзуйтӧмa выль правитель
ство. Отстaвкaӧ петысь 
правительствоса вель уна 
шлeнъясӧс вӧлi apeстуйтӧ- 
ма, сы лыдын вӧвлӧм 
премьер-министр' Цветко- 
вичӧс.

Taйӧ событиеясыскод 
йитӧдын германской да 
итальянской поддaннӧйяс 
мунiсны Югославияысь.

Апрель 1 лунӧ Югосла
вия тупкис Pумыниякӧд 
граница, а Румыния дуг- 
дiс вузавны Югославиялы 
нефть.

Югославской телеграф
ной агентство юӧpтiс, мый 
Югославия кӧ лоӧ война 
состояниеын, то Белград, 
Загреб да .Люблин каръяс 
лоӧ объявитӧмa восьса да 
зaщититтӧм кapъясӧн. Ап
рель 4 лунӧ рытнас Бел- 
градын вӧлi нуӧдӧмa за
темнение.

ЕВРОНАЫН ДА АФРИКА ЫН ВОЙНА
( Т А С С - л о н  ю ӧ p m ӧ м ъ я с  с е р т и )

А н гл о-гер м ан ск ой  ф р о н т  
вылын нaблюдaйтчӧ воюй- 
тысь сторонаяс авиациялон 
активность. Апрель 1 лун 
сянь 4 лунӧдз германской 
самолётъяс бомбардируй* 
тiсны поpтовӧй сооруже- 
ниеяс Гулльын, Грейт-Яр- 
мутын, Фалмутын, а сiдз- 
жӧ воeннӧй отношениеын 
вaжнӧй объектъяс Дуврын, 
Бристольын да с. в. Водзӧ 
мунiсны германской само- 
лётъяслӧн да подводной 
лодкaяслӧн море вылын 
операцияяс. Aнглийскӧй 
самолётъяс тaйӧ каднас 
бомбapдиpуйтiсны воeннӧй 
объектъяс Бременын да 
Эмденын (Германия), Терс- 
хеллинг да Амеланд дiяс 
вылын, а eiдзжӧ уськӧдчы- 
лiсны Брест вылӧ (Фрацния) 
да тоpговӧй пароходъяс 
выло Голландия побережье 
дорын.

Албанияса фронтъяс 
вылын мунiсны мeстнӧй 
характера военной дей

ствиеяс да e-pтиллepиялӧн Отв. редактор Г. И. Т0РЛ0П0В.

перестрелка. Гpeчeскӧй 
войскаон центральной
фронт вылын быpӧдӧмa 
итальянской aльпийскӧй 
войскалысь батальон. Ак- 
тивнӧя дeйствуйтiсны сiдз- 
жӧ воюйтысь стоpонaяслӧн 
воeнно-воздушнӧй вынъяс.

Войвыв Африкаын гер
манской да итальянской 
войска, нaступлeниeӧ ву- 
джӧмӧн, босьтiсны апрель
2 лунӧ Аджидабия, апрель
3 лунӧ Бенгази, кодӧс вӧлi 
зaймитӧмa англичанаон та
вося февраль 6 лунӧ.

Эритреяын aнглийскӧй 
войска апрель 1 лунӧ зай- 
митiсны Асмара да мунӧны 
Массауалань (Красной море 
вылын итальянской порт), 
кытчӧдз Асмарасянь весь- 
кыда 55 да кӧpттуй кузя—- 
120 километр.

Абиссинияын англий
ской войска, Харар да Ди- 
редауа босьтӧм бӧpын, 
нёль колоннaӧн мунӧны 
Аддис-Абеба вылӧ.

Ц1262. PEДAKЦИЯЛӦH АДРЕС: Выльгорт, Сыктывдiнскӧй район, Коми АССР.


